
Rezime/Abstract

Magistarski rad pod naslovom “Uticaj inovativnosti na rast i razvoj proizvodnih malih i srednjih preduzeća u Bosni i
Hercegovini” urađen je na 120 stranica A4 formata, sa 92 stranice osnovnog teksta, 7 stranica koje se odnose na popis
literature, te 20 stranica priloga. Za istraživanje je korišteno 133 bibliografskih jedinica, a obuhvataju: knjige, članke
objavljene u naučnim časopisima i zbornicima radova, internet izvore, studije i izvještaje državnih institucija. Korišteni
izvori su referentni za predmetno istraživanje. Rad je struktuiran tako da sadrži: uvod, četiri poglavlja, zaključak, popis
literature i priloge. Tretirana materija je u okviru osnovnog teksta ilustrovana sa 3 slike, 44 tabele i 25 grafikona.
Teorijsko-metodološki dio istraživanja je pretežno prezentiran u prva tri poglavlja, a u četvrtom poglavlju su predstavljeni
rezultati empirijskog istraživanja. U cilju svog daljeg ekonomskog razvoja, uzimajući u obzir da su inovativnost i inovacije u
21. vijeku glavni pokretač privrednog rasta, Bosna i Hercegovina se mora razvijati u pravcu inovativnog društva. Potrebno
je stvoriti ekonomiju zasnovanu na znanju, koja stvara uslove za podršku inovativnosti u malim i srednjim proizvodnim
preduzećima. Podizanjem svijesti o važnosti i funkciji inovativnosti stvara prostor i šansa da se Bosna i Hercegovina
adekvatno pripremi za ulazak u tržišnu „arenu“ Evropske unije. Provedeno istraživanje o percepciji bosanskohercegovačkih
menadžera kada je u pitanju uticaj inovativnosti na poslovanje proizvodnih malih i srednjih preduzeća potvrđuje nalaze
empirijskih istraživanja s drugih tržišta, prema kojem se inovativnost smatra izuzetno važnim elementom koji ima pozitivan
uticaj na poslovanje preduzeća. Uzimajući u obzir rezultate testiranja radnih hipoteza potvrdili smo da inovativnost
pozitivno utiče na rast i razvoj malih i srednjih proizvodnih preduzeća u BiH. Ključne riječi: inovativnost, mala i srednja
proizvodna preduzeća, bh tržište, profitabilnost, rast i razvoj

